
A Asociacion de Actores e Actrices de Galicia (AAAG) fai ptblico o ‘Manifesto Galego do Dia
Mundial do Teatro’, que cada ano lle encarga a unha persoa de reconecido prestixio dentro
da cultura do noso pais para conmemorar o 27 de marzo. A narradora oral Vero Rilo tnese @
longa lista de redactores/as do Manifesto Galego do Dia Mundial do Teatro, na que se inclien
sinaturas tan destacadas como son as de Aldaolado, Evaristo Calvo, Imma Antonio, Maria Xosé
Queizan ou Méndez Ferrin.

MANIFESTO:

“Cada vida é unha novela que se perde”. Asi escribia Castelao, no limiar de Retrincos, e razén
non lle faltaba... Poderia ser o teatro as vidas que quedan, que non se perden, as posibles ou
imaxinadas, as que foron, son e seran?

O teatro, se cadra unico deus verdadeiro, crea vida & par que deixamos a vida nel.

E canto dura unha vida? Quen o sabe! O que sabemos € que cando facemos teatro detemos
0 tempo e non hai poder maior que 0 aqui e 0 agora. Que importa canto dura se sabemos como
parar un mundo que non descansa, que chega as carreiras e asfixiado, sobre(des)informado,
indecentemente deshumanizado, onde todo é para xa, xa, xa. Aqui sentas e todo se detén. Faise
o silencio. Silencio para compartir un espectaculo irrepetible nun presente constante. Quen non
quere Vivir asi unha vida enteira? Se fésemos quen de poder decidir como vivila, claro! Acaso
non esixe o teatro dedicarlle toda unha vida? Non é unha carreira de fondo na que permanecer
apaixonadas e comprometidas dure o que dure? Cantas vidas enteiras nunha soa!

Pode ser este, regresando a iso de que o teatro € vida e deixamos a vida nel, un manifesto
reivindicativo, sen quentar demasiado, para falar as apuradas da precariedade laboral, dos va-



riables apoios institucionais, da politica das axudas que s6 alentan a dependencia, do afoga-
mento administrativo, da censura, da toma de decisiéns xorda e allea 4s demandas do sector,
dos tratos de corredor, do conforto duns poucos fronte ao risco das moitas? Pode ser?

Se cadra ainda é cedo pero vai a idea sementada ata a colleita, que chegara sen dubida: se de
algo sabe o teatro é de resistencia e insistencia, tamén de rebeldia. Que llo digan a quen fixo un
entroido permanente, 4s que continuaron coa palabra viva no corpo e na boca, s que falaron
mais polo que calaron en segundos de silencio; que no silencio tamén se conta cando é sostido
e voluntario sobre un escenario. Continuemos neste exercicio contra a desmemoria, impres-
cindible para derrubar a norma inxusta e demoledora. E cedo de mais para falar de Palestina?

Lembremos o compromiso colectivo, o enxefio para fuxir da pena e do penalizado, o poder
matar o rei e sair impunes (mais ou menos). O teatro, compafieiras, é transgresion e hoxe fes-
texamolo xuntas.

Quixera ser este o manifesto da alegria. Ainda estamos a tempo? Seré que si. Seré que sem-
pre € momento para o riso, a mais potente das armas, ferramenta para mudar o mundo. Que
ousadia! Mais aqui todo é posible.

Quixera ser este 0 manifesto da alegria. Ainda estamos a tempo? Sera que si. Docentes,
actrices, actores, equipas técnicas, quen dirixe, quen escribe, quen pensa, quen non cala, quen
programa, amadisimo publico, grandes, pequenas, bailen!

Amosemos hoxe todos o0s dentes que entran nunha boca, sexan mais ou menos -iso agora
non importa- para pasealos como bandeira, sen medo e rir nun acto de intelixencia, de desobe-
diencia, de alegria imparable.

Gargalladas a mancheas, que si, ou sorrisos timidos, tanto ten! O importante € non deixar de
facelo. De verdade, que o dos dentes non importa, era un falar. Rir xuntas do ridiculo, do odio,
do frivolo, do sagrado, da covardia. Que o teatro e o riso fosen, ald onde chegasen, antidoto e
cura de habela. E haina.

O teatro € vida, é rebeldia, alegria e tamén salvavidas; e quen puxo 0s pés nas taboas, ou
arredor delas, sabeo. E neste dia de festa estaria ben bailar a vida nun instante efémero.

Docentes, actrices, actores, equipas técnicas, quen dirixe, quen escribe, quen pensa, quen
non cala, quen programa, amadisimo publico, grandes, pequenas, bailen! Bailen todos, que diria
Luisa Villalta. Agora comeza o verdadeiro espectaculo! Vivan as vidas e que non morra o teatro!

